
Sanité: Por gauja de na sentada tëgn le dotur Aldo Marcocci ai 26 de merz l’orar 
d’ambulatore dales 8.15 ales 11.45 impede da sëra. 
 

PLOANIES DA SAN MARTIN Y LUNGIARÜ 
 
Ala popolaziun de trames les Cöres ti aodi na Buna Pasca! - le Ploan 
 
Le Grup Decanal inviëia adöm cun i Grups di Jogn dla Val Badia düc i jogn ala 
Velia dla Jöbia Santa, en jöbia, ai 29 de merz dales 22.45 tla dlijia da Oies. 
 
En Pasca él la Uniun dles Ëres che vënn indô röses "Na rösa por la vita- 
daidé por daidé " Ci che vëgn trat ite vá al „aiüt por le crebesc de Südtirol“.  
 
En vëndres ai 13 d'aurí, dales 19.30, vëgnel tigní a Oies na sëra d'informaziun sura 
le „Perié tl chît“, na forma vedla d'oraziun cristiana tl chît,“Herzensgebet” o “Jesus-
gebet”. Referënt é pater Cyrill Greiter OCist (prou dla cöra da Untermais).   
Sc’al n’é cotanc d’interessá gnarál tigni n curs cun d’atri dui termins. Al vëgn perié 
da s’anunzié pro Renate Pescolderung cina ai 10 d’aurí  338 1300787 ince sc’an é 
ma por tó pert ala sëra d’informaziun. (www.ruhegebet.de) 
 
La monia Monica Moling da La Val (Cestun) coltivëia bele da agn te so tëmp lëde 
na gran pasciun por l’ert figurativa, realisan acuarei cun de vigni sort de motifs cun 
tecniches desvalies. Dai 5 d’aurí ai 6 de ma sarál da odëi tl‘entrada (foyer) dla 
Ciasa de Palsa a San Martin na esposiziun de sü chedri. Düc é inviá ala daurida  
en jöbia, ai 5 d’aurí 2018, dales 17.00.  
 

SAN MARTIN 
 
Chi che s’ess desmentié o suraodü é dër bel periá da paié ince indô por l’ann 2018 
cina ala fin de merz le contribut por la cöra de 40,00 € por vigni porsona che á 
complì 18 agn (tuc fora studënc y studëntes) söl cunt dla cöra: IBAN IT 11 J 08010 
58830 000304004922. Sön scafa di libri apé de dlijia ciafëise le decunt 2017.            
 

LUNGIARÜ 
 
La Uniun dl Sport inviëia düc chi che á daidé dala segra da Lungiarü dl 2017, ala 
jita ai 25 d’aurí. I piarun ia dales 7.00 cun n bus y jarun a ti ciaré ala bireria dla 
Auerbräu y dedô a marëna. Por gauja d’organisaziun prëibel anunziesse cina ai  
4 d’aurí pro Matteo  339 20 89 342. 
                                                - - - - - - - - - - - - - - - - 
La Uniun di Paurs lascia alsavëi ch’an pó sotescrí la petitiziun cuntra il lus cina ai 
19 d’aurí te comun o por internet: www.openpetition.eu/petition/online/regulierung-
der-wolfspopulation-in-suedtirol-gefordert 
 
Feries da d’isté por mituns y mitans a Cesenatico:  An pó se scrí ite ala Colonia  
"12 Stelle". Info ciafon te calonia o ince sön scafa di libri te dlijia. 
 
Le Sorvisc ai Jogn pîta ince en chësc ann indô consulënza por le marcé dl laur cun 
le referënt Giorgio Costabiei. Jogn y geniturs ciafa consëis sön la poscibilité de 
posć de laur tla Val Badia por stüdënc, formes de paiamënt, practicums, assigu-
raziuns, candidatöres yii. en dedemesaledema, ai 28 de merz, dales 16.00 - 18.00 
tl Sorvisc ai Jogn a Picolin. Al n'ó ester degöna prenotaziun. 
 
Le Sorvisc ai Jogn Val Badia chir por atira n/na colauradú/ëssa. Prëibel mené la 
domanda, cun descriziun dla motivaziun y le curriculum, por mail cina en jöbia, ai 
29 de merz, a valentin@jogn.org. Infor www.jogn.org o Valentin 335 54 00 890 

 

Plata dles Ploanies  
San Martin y Lungiarü 

DOMËNIA DAL ORÍ – B 

EDEMA SANTA 
 
Vangele: Merch 14,1 – 15,47 
 

Al ê dui dis dan Pasca y la festa di Pans Insuc. 

I gragn proi y i studià dla lege chirî na manira 

de abiné cun marizia Gejù,  

por le copè. 

Ai dijô indere: 

Madër nia tratan la festa, 

ch’al ne lèes nia sö n tumult  

danter le popul ..... 
 

En chisc dis spësc y ince pesoc  
che nes recorda la pasciun, la mort  
y la ressoreziun dl Signur  
ne ti sciampunse nia a cosses y domandes essenziales 
che cô a funz de nosta vita. Al é dërt ch’i les lasciunse gní a löm. 
La vita, la pasciun y la mort de Gejú nes dëides da chirí na resposta: 
- por ci viunse pa 
- ci nes fej pa contënc, ci nes liëia pa, ci nes despartësc pa indalater 
- ci nes consolëia pa, ci nes dá pa segurëza 
- ciodî él pa tan de soferënzes iniüstes y catastrofes 
- ciodî stentunse pa tan da se capí y se fajun la vita ria un al ater 
- delujiuns, proponimënc y proiec che ne gareta nia, raporc che vá en toc 
- messëi odëi ch’al vëgn desdit, imbaní y ne mantigní nia 
- colpa nia dada pro y pordenanza refodada 
- surité y arbandonn zënza n rai de lominus 
- speranza cuntra vigni speranza 
- porsones che se dedichëia deplëgn a ideai 
- to comié, morí y se destaché, la mort 
- la domanda do ci che resta de nos, canche la vita vá a fin 
- la fede tla ressoreziun y tla vita nöia, ince sc’al n’é che baia decuntra 
- la convinziun che Chël Bel Dî é cun nos. 

 SAN MARTIN LUNGIARÜ  

 
  
 
 
 
 

 
 
Gejú nes fej la scincunda dla comunité: 
„Fajede chësc te mi recort“  
nia tan na racomanaziun, mo n invit  
da s’azeté y da se daidé un cun l’ater; 
„Fajede chësc te mi recort“  
é süa impormetüda ch’al ó ester  
por tres amesa nosta comunité 

 
  
 
 
 
 
 
 
 
 

 
Signur, te nes es jü danfora tl’ora dla mort,  
a chëra che degügn ne ti sciampa.  
Dailó pó la forza de tüa pasciun nes daidé 
da soporté y da nes surandé a te.   
 
 
 
 
 
 
 
 
 

 
I orun jí por le tru de Gejú, cun amur 
fora por les soferënzes y les crusc, 
adincuntra ala gloria dla ressoreziun. 

 I savun che le Signur é sön tru cun nos.  

25.03.18 

DOMËNIA DAL ORÍ – B 

      (ora da d’isté) 

 10.00 Benedisciun dl Orí y ingres 

  Pasciun do S. Merch y Eucaristia 
  + dr. Josef Huber 

 8.15 Benedisciun dl Orí y ingres 
  Pasciun do S. Merch y Eucaristia 

26.03.18 

Lönesc       Larissa, Lara, Tecla 

  
 

 17.00 Les Staziuns  
 

27.03.18  

Dedolönesc 

Sciander, Augusta 

 14.15 Confesciuns di scolars dla Mesana 

19.30  Mëssa 
  + Elena Rubatscher Zingerle 
  + Franz Conrater 

 7.30 Zelebraziun dla Parora  

 

28.03.18  

Dedemesaledema 

Guntram, Stefo 

 - Comuniun ai amará 

  

 18.00 Les Staziuns 

 7.30 Mëssa 
  + + Nisio y Milia Clara 
  + Maria Weger Canins 

  Comuniun ai amará 

29.03.18 

Jöbia Santa 

EUCARISTIA 

Eustach, Helmut 

19.00  In coena Domini: Mëssa 
  cun lavanda di pîsc ai comunicanc 
  + siur Angel Morlang 

  Adoraziun - Angonia dl Signur 
 

21.00  In coena Domini: Mëssa 
  cun lavanda di pîsc ai comunicanc 
  + siur Heinrich Videsott 

  Adoraziun 

30.03.18 

Vëndres Sanc 

PASCIUN Y MORT 

Dodo, Roswita 

 

 14.30 Pasciun y Mort de nosc Signur 
  Adoraziun dla Crusc 
  Oferta Misereor 

 8.00 Ora d’adoraziun 
 9.00 Ora d’adoraziun por i scolars 
 16.30 Pasciun y Mort de nosc Signur 
  Adoraziun dla Crusc 
  Oferta Misereor 

31.03.18 

Sabeda 

NÖT DE PASCA 

Cornelia, Guido, Beniamin 

 8.00 Ora d’adoraziun 
 9.00 Ora d’adoraziun por i scolars 

 

 15.30 Mëssa tla Ciasa de Palsa 

 21.00 Festa dla Nöt de Pasca 
  Liturgia dla löm, Impormetüdes 
  dl Bato y Eucaristia 
  + Maria Graffonara 

 8.00 Ora d’adoraziun 
 9.00 Ora d’adoraziun por i scolars 

 

 19.00 Festa dla Nöt de Pasca 
  Liturgia dla löm, Impormetüdes 
  dl Bato y Eucaristia 
  + Daniele Pezzei, Ghestan 
  + Albina Clara 

01.04.18 

DOMËNIA DE PASCA 

 10.00 Mëssa solëna de Pasca 
  y benedisciun dl signé 
 
 18.00 Öspi da Pasca 

 8.15 Mëssa solëna de Pasca 
  y benedisciun dl signé 
 
 14.30 Öspi da Pasca 

 


